
Brollach  

 

Tá áthas orm an tuarascáil seo a chur faoi bhráid an Aire Caiteachais Phoiblí agus 
Athchóirithe i gcomhréir le hAlt 10D den Acht um Oifigí Aireachta agus Parlaiminte, 
1938, arna leasú ag an Acht um an Oireachtas (Oifigí Aireachta agus Parlaiminte) 
(Leasú), 2014 Cuireadh na ráitis chaiteachais agus tuarascálacha na n-iniúchóirí 
poiblí maidir leis an mbliain 2020 a dtagraítear dóibh sa tuarascáil faoi bhráid an 
Choimisiúin um Chaighdeáin in Oifigí Poiblí de bhun ailt 10B(1) agus 10B(6) den 
Acht. 

 

 

___________________ 

Garrett Sheehan 

Cathaoirleach 

An Coimisiún um Chaighdeáin in Oifigí Poiblí 

Meán Fómhair 2021 

 

 

 

 

 

 

 

 

 

 

 

 

 

 

 
 

 

 

 

  



Caibidil 1: Réamhrá 

   

Íoctar liúntais le ceannairí na bpáirtithe parlaiminteacha maidir le costais a eascraíonn 
as gníomhaíochtaí parlaiminteacha na bpáirtithe. ar cheannairí páirtí ráitis bhliantúla 
ar chaiteachas do na liúntais seo a chur faoi bhráid an Choimisiúin um Chaighdeáin 
in Oifigí Poiblí (an Coimisiún).  
 
Íoctar na liúntais seo le baill neamhspleácha Dháil Éireann agus Sheanad Éireann 
freisin agus ceanglaítear orthu ráitis a sholáthar.  
 
Tugtar “an liúntas gníomhaíochtaí parlaiminte” (an LGP) sa ghnáthchaint ar an liúntas.  
 
Is é an sainmhíniú a thugtar san Acht ar pháirtí cáilitheach ná páirtí polaitíochta, atá 
cláraithe i gClár na bPáirtithe Polaitíochta, a chuaigh san iomaíocht san olltoghchán 
deireanach roimhe seo nó in aon chorrthoghchán ina dhiaidh sin agus inar toghadh ar 
a laghad ball amháin den pháirtí sin le Dáil Éireann nó inar ainmníodh nó inar toghadh 
ar a laghad ball amháin den pháirtí sin le Seanad Éireann.   
 
Baineann an tuarascáil seo le ráitis chaiteachais an liúntais don tréimhse ón 1 Eanáir 
go dtí an 31 Nollaig 2020 a chuir ceannairí parlaiminteacha naoi bpáirtí polaitíochta, 
seisear dhéag Seanadóirí neamhspleácha (seachtar n-iar-Sheanadóirí ina measc) 
agus fiche a seacht TD neamhspleách (ochtar n-iar-TD ina measc) ar íocadh an 
liúntas leo in 2020, faoi bhráid an Choimisiúin. 
 
Nuair atá páirtí cáilitheach mar chuid den Rialtas, laghdaítear na comhliúntais maidir 
lena bhaill de Dháil Éireann (agus na baill sin amháin) an tríú cuid.   
 
Níl ról ag an gCoimisiún chun an liúntas seo a leithdháileadh, ach tá ról maoirseachta 
aige maidir leis an liúntas a chaitheamh.  Faigheann sé ráitis chaiteachais an liúntais, 
déanann sé athbhreithniú orthu i dtaobh comhlíonta agus téann sé i gcomhairle, faoi 
mar is gá, leis na ceannairí páirtí pharlaimintigh/na baill neamhspleácha nuair a 
thagann ceisteanna aníos.  Caithfidh an Coimisiún tuarascáil a chur faoi bhráid an Aire 
Caiteachais Phoiblí agus Athchóirithe ar na ráitis agus cóip dá thuarascáil a chur faoi 
bhráid Thithe an Oireachtais.  Ní foláir dó freisin cigireacht agus cóipeáil na ráiteas a 
éascú nuair a iarrtar sin. 

 

 

 

  



Caibidil 2: Ráitis chaiteachais a sholáthair ceannairí páirtí agus 

baill neamhspleácha 

  

Cúlra  

 
Foráiltear san Acht go gcaithfidh ceannairí páirtí pharlaimintigh ráiteas ar aon 
chaiteachas ón liúntas a ullmhú, nó a chur faoi deara go ndéantar an ráiteas sin a 
ullmhú. Caithfear é seo a dhéanamh tráth nach faide ná 120 lá i ndiaidh dheireadh na 
bliana airgeadais inar íocadh liúntas. Caithfidh iniúchóir poiblí an ráiteas a iniúchadh 
agus caithfear é a chur faoi bhráid an Choimisiúin, i dteannta thuarascáil an iniúchóra, 
laistigh den tréimhse 120 lá seo.  Cuirtear stop leis an liúntas a íoc mura bhfaightear 
an ráiteas agus tuarascáil an iniúchóra do bhliain an chuntais laistigh de 120 lá roimh 
dheireadh na bliana. 
 
Ba é an spriocdháta chun tuairisceáin a fháil maidir le tréimhse thuairiscithe 2020 an 
30 Aibreán 2021.  
 
Bhí ar cheannairí na naoi bpáirtí polaitíochta seo a leanas ráiteas a chur faoi bhráid 
an Choimisiúin maidir le 2020:  
 

 Aontú 

 Fianna Fáil 

 Fine Gael 

 An Comhaontas Glas 

 Independents 4 Change 

 Páirtí an Lucht Oibre 

 Sinn Féin 

 Na Daonlathaigh Shóisialta 

 Dlúthpháirtíocht/Daoine Roimh Bhrabús 
 

Anuas air sin, bhí ar sheisear Seanadóirí Neamhspleácha dhéag agus fiche a seacht 
TD neamhspleách ráiteas a chur faoi bhráid an Choimisiúin don bhliain 2020.  
 
I gcomhréir leis an Acht, ní féidir an maoiniú a fhaightear a chur chun feidhme nó a 
úsáid chun costais toghcháin nó reifrinn a íoc nó a fhorchúiteamh.  Iarrann an 
Coimisiún go luann ceannairí agus baill neamhspleácha de pháirtí parlaiminteach ar 
a ráiteas caiteachais nár úsáideadh an liúntas ar mhaithe le cuspóirí toghcháin nó 
reifrinn.  
  
Caithfidh an Coimisiún tuarascáil a chur faoi bhráid an Aire Caiteachais Phoiblí agus 
Athchóirithe ar na ráitis agus tuarascálacha na n-iniúchóirí a fuair sé a thugann an 
méid seo a leanas le fios:  
  

(i)  cibé acu ar seoladh nó nár seoladh na ráitis agus tuarascálacha na n-
iniúchóirí ar aghaidh faoin teorainn ama a shonraítear,  

(ii) cibé acu an nochtar nó nach nochtar aon chaiteachas a úsáideadh chun 
costais toghcháin nó reifrinn a fhorchúiteamh, agus 



(iii) cibé acu an gcomhlíonann nó nach gcomhlíonann na ráitis Ailt 10 (e.g. 
arna íoc i gcomhréir leis na rátaí cearta, etc.) agus 10B (soláthraíodh 
ráiteas caiteachais, etc.) den Acht. 

  
Bunaithe ar an eolas a cuireadh ar fáil, tá an Coimisiún sásta nach bhfuil aon fhianaise 
ann nár comhlíonadh na forálacha thuas.  
 
Tá ar an gCoimisiún cóip a sholáthar dá thuarascáil don Aire Caiteachais Phoiblí agus 
Athchóirithe agus chun í a chur faoi bhráid gach Tí den Oireachtas.  Caithfidh an 
Coimisiún cóip de na ráitis agus de thuarascálacha na n-iniúchóirí a fuarthas a 
choimeád agus caithfear iad a chur ar fáil don phobal lena n-iniúchadh agus le 
cóipeanna a dhéanamh díobh ag oifigí an Choimisiúin.   
 
I gcomhthéacs phaindéim reatha COVID-19, tá oifigí an Choimisiúin dúnta do 
ghlaoiteoirí. Ní féidir, ar an ábhar sin, cáipéisí a chur ar fáil chun gur féidir leis an 
bpobal iad a iniúchadh i bpearsan. Is féidir cóipeanna a chur ar fáil i ndiaidh iarratas 
a dhéanamh leis an gCoimisiún trí ríomhphost a sheoladh chuig info@sipo.ie nó trí 
ghlaoch ar (01) 639-5666. 
 
Tá na ráitis agus tuarascálacha na n-iniúchóirí ar fáil freisin ag www.sipo.ie. 
 
Cuirtear na sonraí seo a leanas ar fáil san Aguisín leis an tuarascáil seo don bhliain 
2020: 

 Cuirtear sonraí ar fáil i dTábla 1 faoi mhaoiniú a cuireadh ar fáil do Cheannairí 
Parlaiminteacha páirtithe polaitíochta cáilithe 

 Léirítear i dTábla 2 miondealú de réir catagóire agus de réir páirtí polaitíochta 
ar chaiteachas  

 Cuirtear sonraí ar fáil i dTábla 3 faoi mhaoiniú a cuireadh ar fáil do TDanna  

 Léirítear i dTábla 4 miondealú ar chaiteachas de réir catagóire agus TD 
neamhspleách 

 Cuirtear sonraí ar fáil i dTábla 5 faoi mhaoiniú a cuireadh ar fáil do Sheanadóirí 
neamhspleácha, agus  

 Léirítear i dTábla 6 miondealú ar chaiteachas de réir catagóire agus Seanadóir 
neamhspleách. 

Caibidil 3: An Liúntas Gníomhaíochtaí Parlaiminte - rátaí 

íocaíochta i rith 2020 

   

Íocann an Roinn Caiteachais Phoiblí agus Athchóirithe an Liúntas Gníomhaíochtaí 
Parlaiminte le ceannairí páirtí pharlaimintigh agus le baill thofa neamhpháirtí de Dháil 
Éireann agus de Sheanad Éireann. 
 
Seo a leanas na liúntais bhliantúla a bhí iníoctha I 2020 le ceannairí páirtí 
pharlaimintigh maidir le baill de Dháil Éireann – 
 
Páirtithe rialtais – 
 

 €42,912 do gach duine de na chéad 10 mball a thoghtar, 

 €34,329 do gach ball tofa sa bhreis ó 11 go 30 ball, agus 

 €17,169 do gach ball tofa os cionn 30 ball.    
 
Páirtithe neamhrialtais –  
 

 €64,368 do gach duine de na chéad 10 mball a thoghtar, 

 €51,493 do gach ball tofa sa bhreis ó 11 go 30 ball, agus 

 €25,754 do gach ball tofa os cionn 30 ball.    
 

Ba é an liúntas bliantúil a bhí iníoctha le ceannairí páirtí pharlaimintigh maidir le baill 
den Seanad –  
 

 €42,089 do gach duine de na chéad chúigear bhall a thoghtar nó a 
ainmnítear, agus 

 €21,045 do gach ball breise a thoghtar nó a ainmnítear.  
 
Íocadh liúntas bliantúil €37,037 le gach ball neamhpháirtí tofa de Dháil Éireann agus 
íocadh liúntas bliantúil €21,045 le baill thofa nó ainmnithe neamhpháirtí de Sheanad 
Éireann. 
 
Ba é an maoiniú iomlán a bronnadh in 2020 ar cheannairí na naonúr páirtithe 
cáilitheacha €7,564,034. 
 
Ba é an méid maoiniú a cuireadh ar fáil do bhaill neamhpháirtí na Dála €667,351. 
 
Ba é an méid maoiniú a cuireadh ar fáil do bhaill neamhpháirtí an tSeanaid €220,482.  



Aguisín: Sonraí faoi mhaoiniú agus caiteachas 

 

Nóta: d’fhéadfadh nach ionann na hiomláin de bharr slánú. mhaoiniú a cuireadh 
ar fáil do Cheannairí Parlaiminteacha páirtithe polaitíochta cáilithe faoin Liúntas 
Gníomhaíochtaí Parlaiminte i rith 2020 

 

 

 
 

 

 

 

 

 

 

 

 

 

 

 

 

 

 

 

  



Tábla 2 – Miondealú de réir catagóire agus de réir páirtí polaitíochta ar 

chaiteachas an liúntais in 2020 

 

 
 

Catagóirí caiteachais  

 

(a) riarachán ginearálta gníomhaíochtaí parlaiminteacha páirtí cháilithigh; 

(b) comhairle theicniúil nó sainchomhairle a sholáthar ar dóchúil go dteastóidh sé 
maidir le tograí reachtaíochta nó le tionscnaimh fhéideartha pharlaiminteacha; 

(c) taighde agus oiliúint; 

(d) ceapadh beartais; 

(e) seirbhísí sainchomhairleora a sholáthar, seirbhísí caidrimh phoiblí a fhostú san 
áireamh; 

(f) vótáil nó meon an phobail a shampláil maidir le díospóireachtaí nó tionscnaimh 
pharlaiminteacha; 

(g) seirbhísí tacaíochta a cheannach do pháirtí parlaiminteacha ón bpáirtí; 

(h) aon tuarastal nó airgead oinigh a íoc le ceannaire parlaiminteach maidir le 
dualgais a eascraíonn as a g(h)níomhaíochtaí mar an gceannaire sin, seachas 
dualgais siúd bhaill de Dháil Éireann nó sealbhóir oifig Aire; 

(i) aon tuarastal nó airgead oinigh a íoc le duine eile maidir le dualgais a 
eascraíonn as gníomhaíochtaí an duine eile i bpáirtí parlaiminteach; 

(j) an soláthar do, nó aisíocaíocht as, caiteachas iompair agus pearsanta a 
thabhaigh ceannaire parlaiminteach, oifigigh nó urlabhraí páirtí pharlaimintigh 
mar thoradh ar fheidhm a bpáirtí pharlaimintigh; 

(k) siamsaíocht.  

  



Tábla 3 – Sonraí faoi mhaoiniú a bhí ar fáil do TDanna neamhspleácha faoin 

Liúntas Gníomhaíochtaí Parlaiminte i rith 2020 

 

 
 

*scoireadh de bheith mar bhall in 2020 – tuairisciú don tréimhse ábhartha 2020 

 

Nótaí: D’aisíoc na hiar-TDanna thíos na suimeanna seo a leanas leis an Roinn 
Airgeadais: 

 

Katherine Zappone - €20,426.31 

John Halligan - €573.00 

Michael Harty €65,503.15 

Séamus Healy - €20,310.76 

Finian McGrath - €15,555 

Maureen O’Sullivan - €19,005.95 

Shane Ross - €71,639.44 

 

Anuas air sin, d’aisíoc an Teachta Dála Carol Nolan €26,399.03 don iarmhéid a thug 
sí anonn leis an Roinn Airgeadais. 



Tábla 4 – Miondealú ar chaiteachas an Liúntais Ghníomhaíochtaí Parlaiminte i 
rith 2020 ag gach TD neamhspleách 

 

 

 

*scoireadh de bheith mar bhall in 2020 – tuairisciú don tréimhse ábhartha 2020 

 

Catagóirí caiteachais  

 

(b) comhairle theicniúil nó sainchomhairle a sholáthar ar dóchúil go dteastóidh sé 
maidir le tograí reachtaíochta nó le tionscnaimh fhéideartha pharlaiminteacha; 

(b) taighde agus oiliúint; 

(c) ceapadh beartais; 

(d) seirbhísí sainchomhairleora a sholáthar, seirbhísí caidrimh phoiblí a fhostú san 
áireamh; 

(e) vótáil nó meon an phobail a shampláil maidir le díospóireachtaí nó tionscnaimh 
pharlaiminteacha; agus 

(f) siamsaíocht.  



Tábla 5 – Sonraí faoi mhaoiniú a bhí ar fáil do bhaill neamhspleácha an tSeanaid 
faoin Liúntas Gníomhaíochtaí Parlaiminte i rith 2020 

 

 

*scoireadh de bheith mar bhall in 2020 – tuairisciú don tréimhse ábhartha 2020  

 

Nótaí: D’aisíoc na hiar-Sheanadóirí thíos na suimeanna seo a leanas leis an Roinn 
Airgeadais: 

 

John Dolan - €17,658.83 

Marie Louise O’Donnell - €30,019.57 

Joan Freeman - €4,832.61 

Colette Kelleher - €6,087.87 

Billy Lawless - €3,283.80  

Ian Marshall - €14,206.01 

Pádraig Ó Céidigh - €22,802.99 

 

  



Tábla 6 – Miondealú ar chaiteachas an Liúntais Ghníomhaíochtaí Parlaiminte i 

rith 2020 a sholáthair gach ball neamhspleách den Seanad 

 

 

*scoireadh de bheith mar bhall in 2020 – tuairisciú don tréimhse ábhartha 2020  

 

Catagóirí caiteachais  

 

(b) comhairle theicniúil nó sainchomhairle a sholáthar ar dóchúil go dteastóidh sé 
maidir le tograí reachtaíochta nó le tionscnaimh fhéideartha pharlaiminteacha; 

(b) taighde agus oiliúint; 

(c) ceapadh beartais; 

(d) seirbhísí sainchomhairleora a sholáthar, seirbhísí caidrimh phoiblí a fhostú san 
áireamh; 

(e) vótáil nó meon an phobail a shampláil maidir le díospóireachtaí nó tionscnaimh 
pharlaiminteacha;  

(f) siamsaíocht.  

 

 


